
 

 

   

 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА, № 1, 2021 

  

 83  

 

 

 

 

DOI:10.26104/NNTIK.2019.45.557 

Керимкулова М.К., Максутова А.З. 

КЫРГЫЗ РЕСПУБЛИКАСЫНДА МАРКЕТИНГДИН 

АЗЫРКЫ АБАЛЫ 

Керимкулова М.К., Максутова А.З. 

СОВРЕМЕННОЕ СОСТОЯНИЕ МАРКЕТИНГА  

В КЫРГЫЗСКОЙ РЕСПУБЛИКЕ 

M.K. Kerimkulova, A.Z. Maksutova 

THE CURRENT STATE OF MARKETING 

IN THE KYRGYZ REPUBLIC 

УДК: 339.13.(575.2) 

Бул макалада Кыргыз Республикасында маркетинг 

концепцияларынын эволюциялык өнүгүү өзгөчөлүгү өнүккөн 

өлкөлөргө салыштырмалуу көрсөтүлгөн. Маркетингдин өл-

көдөгү өнүгүү шарттарына баа берилген. Маркетингдин 

концепцияларын жана инструменттерин колдонуу дара-

жасына жүргүзүлгөн анализдин негизинде ата-мекендик 

ишканалардын классификациясы берилген. Маркетингдин 

концепцияларын жана инструменттерин системалуу, то-

лук комплекстүү, же фрагмент түрүндө колдонгон ата ме-

кендик ишканаларга мүнөздөмө берилген. Кыргыз Республи-

касында маркетингдин өнүгүүсүнө тескери таасир тий-

гизген негизги көйгөйлөр аныкталган. Рыноктук мамиле-

лердин өнүгүүсүндөгү, квалификациялуу маркетинг адис-

терин даярдоодогу, коомдун жана бизнес чөйрөсүнүн ры-

ноктук ой жүгүртүүсүндөгү кемчиликтер маркетингдин 

өнүгүүсүнө тескери таасир берүүчү факторлор катары 

аныкталган. Ошондой эле көмүскө экономика, коррупция-

лык жана мыйзам бузуучулук сыяктуу көрүнүштөрдүн да 

маркетингге тийгизген терс таасирлери көрсөтүлгөн. 

Маркетингди ата-мекендик ишканаларды жана улуттук 

рынокту башкаруунун эффективдүү ыкмасы катары өнүк-

түрүүнүн негизги багыттары сунушталган.   

Негизги сөздөр: маркетингдик концепция, эволюция, 

көйгөйлөр, рынок, квалификация, мамлекеттик башкаруу, 
кесиптик стандарт, ой жүгүртүү, билим.  

В статье представлены особенности эволюционного 

развития маркетинговых концепций в Кыргызской Респуб-

лике по сравнению с развитыми странами. Оценены усло-

вия для развития маркетинга в стране.  Проведена класси-

фикация отечественных предприятий, основанная на ана-

лизе степени применения маркетинговых концепций и ин-

струментов. Описываются отечественные предприятия, 

которые используют маркетинговые концепции и инстру-

менты систематически, полностью или фрагментарно. 

Выявлены основные проблемы, негативно влияющие на раз-

витие маркетинга в Кыргызской Республике. Недостатки 

в развитии рыночных отношений, подготовке квалифици-

рованных специалистов по маркетингу, рыночном мышле-

нии общества и бизнес-сообщества были определены как 

факторы, негативно влияющие на развитие маркетинга. 

Также показано негативное влияние к маркетингу послед-

ствий теневой экономики, коррупции и беззакония. Предло-

жены основные направления развития маркетинга, как эф-

фективного метода управления отечественными пред-

приятиями и национальным рынком. 

Ключевые слова: концепция маркетинга, эволюция, 

проблемы, рынок, квалификация, государственное управле-
ние, профессиональный стандарт, мышление, знания. 

The article presents the features of the evolutionary deve-

lopment of marketing concepts in the Kyrgyz Republic in com-

parison with developed countries. The assessment of the condi-

tions for the development of marketing in the country. The classi-

fication of domestic enterprises based on the analysis of the 

degree of application of marketing concepts and tools is carried 

out. Describes domestic enterprises that use marketing concepts 

and tools systematically, completely or fragmentarily. The main 

problems that negatively affect the development of marketing in 

the Kyrgyz Republic are identified. Deficiencies in the develop-

ment of market relations, training of qualified marketing specia-

lists, market thinking of society and the business community 

were identified as factors that negatively affect the development 

of marketing. The negative influence of the consequences of the 

shadow economy, corruption and lawlessness to marketing is 

shown. The main directions of marketing development as an 

effective method of managing domestic enterprises and the na-

tional market are proposed. 

Key words: marketing concept, evolution, problems, mar-

ket, qualifications, public administration, professional standard, 

thinking, knowledge. 

Экономикасы өнүккөн өлкөлөрдө рыноктук ма-
милелер жана маркетинг акырындык менен, ырааттуу 
түрдө өнүгүп келе жатат. Маркетинг дүйнөдө илим 
катары таанылгандан бери рынок экономикасы өнүк-
көн мамлекеттерде рыноктун жана рыноктук мамиле-
лердин  өнүгүшү менен катар маркетингдин концеп-
циялары олуттуу өзгөрүүлөргө (эволюцияга) дуушар 
болуп, улам-улам алардын актуалдуулугу жана кол-
донулган инструменттери алмашылып турган. Рынок 
экономикасындагы өлкөлөрдүн өндүрүүчүлөрү 
атаандаштыктын олуттуу артыкчылыктарын алуу 

максатында маркетингдик башкаруунун жаңы кон-
цепцияларын иштеп чыгып турушкан. Илимий булак-
тардан бизге өндүрүштү өркүндөтүү, товарды жак-
шыртуу, соода аракеттерин күчөтүү, салттуу марке-
тинг, социалдык-этикалык маркетинг жана мамиле-
лердин маркетинги сыяктуу концепцияларынын эво-
люциялык өнүгүү жолдору бир кылымдан ашык уба-
кытты камтыганы белгилүү. Мындан тышкары, мар-
кетингди рыноктук башкаруунун ар түрдүү деңгээл-
деринде колдонуудан экспорттук маркетинг, эл ара-
лык маркетинг жана глобалдык маркетинг деген түр-
лөрү келип чыкканы да маалым. 

Ал эми Кыргыз Республикасындагы маркетинг-
дин өнүгүүсү рыноктун өзүнүн акыркы отуз жылдын 
ичиндеги өнүгүү көйгөйлөрү менен тыгыз байланыш-
та. Кыргызстанда маркетинг өнүккөн рыноктук эко-
номикасы бар өлкөлөрдөй ыраттуу түрдө өнүккөн 
эмес. 1990-жылдары базар экономикасына өтүүсү жа-
на өлкөдөгү саясий-экономикалык системанын өзгө-
рүүсү менен эс-тутумунда эч кандай рыноктук маалы-
маты жок, рыноктук өнүгүүнүн укуктук, маданий, 
институционалдык жана башка негиздери жок (же ка-
лыптанбаган) шарттарда коомчулук трансформацияга 
дуушар болгон. Ошондуктан, Кыргыз Республикасы-
нын азыркы рыноктук шарттарында буга чейин илим-
де белгилүү болгон маркетингдин концепциялары 
ырааттуу түрдө эмес, баары бир учурда актуалдуу бо-
луп келет. Чарба жүргүзүүчү субъекттер маркетинг-
дин зарылдыгы жөнүндө кабардар болгонуна жараша, 
маркетингдин ар кандай концепцияларына таандык 
болгон  инструменттерин ар түрдүү даражада колдоно 
баштады (1-таблица). Азыркы учурда рыноктун өнү-
гүүсүнүн  тез темпине карабастан, көпчүлүк ата-ме-

кендик ишканалардын маркетингдик концепциялар-
ды, алардын белгилүү инструменттерин колдонуусу 
чабал бойдон калууда. Азыркы учурда ата мекендик 
ишканалар тарабынан маркетингди ар кандай даража-
да колдонгон жагдай түзүлдү [1].  

Кыргыз Республикасынын рынок субъекттери-
нин маркетингдик инструменттерди колдонуу дара-
жасы боюнча төмөнкүдөй тыянак чыгарса болот: 

1. Мурдагы өндүрүштү пландоо бөлүмүн гана 
формалдуу түрдө маркетинг бөлүмү деп атап койгон 
ишканалар бар. Мындай учурда бөлүмдүн иштөө ма-
ңызы, бөлүмдүн жумушчуларынын функционалдык 
жоопкерчилиги өзгөргөн эмес. Ушул сыяктуу марке-
тинг бөлүмдөрү ички рынокто аздыр-көптүр туруктуу 
абалы жана үлүшү бар ишканаларда түзүлгөн. Мын-
дай ишканалардын өндүргөн товарлары сатылып жат-
канына байланыштуу өзгөртүүлөрдү киргизүүнүн ка-
жети жок деп эсептешет. Ал эми маркетингди кол-
донуу муктаждыгын сезгенде мындай ишканаларга 
маркетингдин эң алгачкы концепциялары да актуал-
дуу бойдон калат. 

2. Кыргыз Республикасында атаандаштыктын 
өсүшүнө байланыштуу маркетингдин кээ бир кон-
цепцияларын (же инструменттерин) колдонуп башта-
ган компаниялар бар. Булар негизинен маркетингдин 
өндүрүштү өркүндөтүү жана товарды жакшыртуу 
концепцияларын колдонуп жаткан орто жана чакан 
бизнестин өкүлдөрү. Бул компаниялардын менедж-
мент системасында атайын маркетингдик структура-
ларды түзүү үчүн акча каражаттары жетишсиз. Ошон-
дуктан жетекчиликтин кабыл алган чечимдери про-
фессионалдык прогноздорго эмес, жетекчилердин 
тажрыйбасына жана туюп билүүсүнө гана негизделет.

1-таблица 

Кыргыз Республикасынын ишканаларынын маркетинг концепцияларын  

колдонуу даражасына негизделген классификациясы 

№ Маркетинг концепцияларын 

колдонуу даражасы 

Ата мекендик компаниялардын 

мүнөздөмөсү 

Колдонулган маркетингдик 

концепциясы 

1. Маркетингди колдонуунун 

жогорку даражасы  

Соода борборлору, мобилдик операторлор ж.б. 

чет элдик инвестициянын катышуусу бар.  

Ири өндүрүштүк ишканалар. 

Салттуу маркетинг; 

Социалдык-этикалык маркетинг; 

Мамилелердин маркетинги. 

2. Маркетингди колдонуунун 

жакшы даражасы  

Кызмат көрсөтүү чөйрөсүндөгү ишканалар;  

Эл аралык рынокторго чыккан ири жана орто 

ишканалар  

Сатуу концепциясы; 

Салттуу маркетинг. 

3. Маркетингди колдонуунун 

орточо даражасы  

Текстиль өндүрүшүнүн ишканалары.  

Туристтик фирмалар ж.б.чакан жана орто 

бизнестин өкүлдөрү 

Өндүрүштү өркүндөтүү 

концепциясы; 

Товарды жакшыртуу концепциясы. 

4. Маркетингди колдонбойт, же 

фрагменттүү колдонот 

Көпчүлүк орто жана чакан ишканалар. Комплекстүү маркетинг 

колдонулбайт 

Булагы: Ж.Баласагын атындагы КУУнин Башкаруу жана бизнес факультетинин “Маркетинг, коммерция жана логисти-

ка” кафедрасында аткарылган  илимий-изилдөө иштерин системалаштыруунун  негизинде түзүлгөн. 

3. Көп жылдан бери максаттуу түрдө марке-

тингдин ар кандай инструменттерин айкалыштырып 

колдонгон жана бүгүнкү күндө Кыргыз Республика-

сынын рыногунда белгилүү жетишкендиктерге ээ 

болгон компаниялар. Мындай компанияларда про-

фессионал маркетологдор иштеген функционалдык 

структуралар бар. Бул компаниялар өздөрүнүн 

клиенттерин изилдеп, жарнамалоону,  сатууга көмөк-

төшүүнү жигердүү алып барышат. Булар негизинен 

маркетингдик чыгымдарды көтөрө алган ири компа-

ниялар болуп саналат. 

4. Өздөрүнүн маркетингдик саясатын жогорку 

деңгээлде уюштуруп жана өркүндөтүп, ички жана 

тышкы рыноктордо мыкты деп табылган компания-

лар. Булардын көпчүлүгүн дээрлик чет элдик инвес-

тициянын жана менеджменттин катышуусу бар биз-

нес өкүлдөрү түзөт. Эреже катары, бул компаниялар 

чет элдик контрагенттер мене иштегенине байланыш-

туу эл аралык рыноктун заманбап талаптарына жооп 

берүү үчүн бүт аракетин кылышат. Мындай компа-

ниялар маркетингдин салттуу инструменттерин гана 

колдонбостон, өздөрүнүн жаңы бизнести маркетинг-

дик башкаруу моделдерин киргизишет. 

Бизнести башкарууда эффективдүү инструмент 

катары маркетингди колдонуу практикасын жайыл-

туу үчүн маркетингдин өнүгүшүнө тескери таасир 

тийгизген көйгөйлөрдү изилдөө зарыл. Кыргыз Рес-

публикасында маркетингдин калыптануусунун жана 

өнүгүшүнүн көйгөйлөрү эмнеде деген суроо туулат? 

Мамлекеттин жана ишканалардын деңгээлинде 

чечиле турган бир топ маселелер бар. Маркетингди 

колдонуунун жана өнүктүрүүнүн эң негизги көйгөй-

лөрүн карап көрөлү. 

Кыргыз Республикасыдагы рыноктун жана ры-

ноктук мамилелердин кемчилиги. Кыргыз Республи-

касынын узакка созулган рынок экономикасына өт-

көөл мезгили институционалдык базанын жана коом-

дун рыноктук аң сезиминин өнүкпөгөн шарттарында 

ишке ашууда. Ишкерлердин катмары чет өлкөлүк 

тажрыйбаларды кайталоо принцибинде өнүгүүдө. 

Кыргыз Республикасынын экономикасынын тары-

хында ата мекендик бизнес-менеджерлердин жана 

ишкерлердин алгачкы муундары пайда болууда. 

Маркетинг чөйрөсүндө квалификациялуу кадр-

лардын жетишсиздиги. Кыргыз Республикасынын 

билим берүү системасында акыркы жыйырма жыл-

дыкта кардиналдуу өзгөрүүлөр болду. Иштеп жаткан 

окуу жайлардын негизинде квалификациялуу бизнес 

адистерди, анын ичинде маркетинг чөйрөсүндөгү 

адистерди даярдоочу колледждерди, факультеттерди, 

борборлорду, институттарды түзүү аракеттери жасал-

ды. Республикада маркетологдорду даярдоо менен үч 

же төрт окуу жай алектенген. Ар кандай себептер ме-

нен акыркы жылдары алардын айрымдары маркетинг 

багытына абитуриенттерди кабыл алууну токтотуш-

кан. Кыргыз Республикасында туруктуу түрдө жогор-

ку билимдүү (бакалавр жана магистр) маркетологдор-

ду даярдап чыгарып жаткан негизги жогорку окуу 

жайлардын бири болуп Ж.Баласагын атындагы Кыр-

гыз улуттук университети эсептелет [2]. Жогоруда 

аталган университеттин бүтүрүүчүлөрүнүн акыркы 

он жылдык динамикасы (1-сүрөт) маркетинг багыты 

боюнча бакалавр квалификациясын алууга кызыктар-

лардын санынын өзгөрүшүн жана маркетингдин өнү-

гүшүнүн зарылдыгына маани берген  коомчулуктун 

аң сезимин чагылдырат десек болот. 

Кыргыз улуттук университети 1996-жылдан 

баштап болжол менен жарым миллиондон ашык мар-

кетинг боюнча бакалавр жана магистрлерди даярдап 

чыгарганына карабастан, эмгек рыногунда квалифи-

кациялуу маркетологдордун жетишсиздиги курч ма-

селе бойдон калууда. 

Маркетингдин табияты жөнүндө коомдун тү-

шүнүгүнүн жоктугу, психологиялык тоскоолдуктар 

жана калктын, ишканалардын жетекчилеринин, чи-

новниктердин арасында рыноктук мотивациянын 

жоктугу. Коомчулуктун,  мүлк ээлеринин, жетекчи-

лердин, адистердин бир топ бөлүгүнүн борбордошту-

рулган экономикадан бери калыптанып калган мента-

литети олуттуу психологиялык тоскоолдуктарды жа-

ратып, рыноктук экономиканы көздөй өтө эле акы-

рындык менен өзгөрүлүүдө. Ишкананын өнүгүшү 

үчүн минималдуу салым кошуу менен мамлекеттик 

эмгек акы алганга, коомдук, каржылык жана башка 

маселелерин чечүүнүн өкмөттөн жардам күтүүгө көн-

гөн адат, атаандаштык  аркылуу өнүгө турган рынок 

экономикасынын калыптануусундагы олуттуу көйгөй 

болуп саналат. 

Көмүскө экономика, коомдук коррупция, ошон-

дой эле атаандаштык күрөшүндө административ-

дик ресурстарды  пайдалануу. Укуктук базанын кем-

чилиги жана бизнести көмүскө жүргүзүү мүмкүнчү-

лүгү, ошондой эле кээ бир менчик ээлеринин жана же-

текчилердин административдик ресурстарды  пайда-

лануусу маркетингдин өнүгүүсүнө тескери таасирин 

тийгизет. Мындай терс көрүнүштөр бар болгон ком-

паниялар мыйзамды бузуп, салыктарды төлөөдөн ка-

чышат, административдик ресурстарды атаандашта-

рына кысым көрсөтүүгө пайдаланышат, кээ бир учур-

ларда алардын рыноко киришине тоскоол болушат. 

Сатып алуу бөлүмдөрүндөгү жеке пайда көрүү систе-

масы, ири ишканалардын директорлор кеңешине, же 

белгилүү бир товарларды  камсыз кылуу каналдарына 

чиновниктерди киргизүү практикасы өнүккөн бизнес 

моделдерди пайдаланууну, логистикалык натыйжа-

луулукту жогорулатууну,  керектөөчүлөрдүн сатып 

алуу баасы төмөндөтүүнү жокко чыгарат. Мындай 

учурларда, натыйжалуу башкаруу, анын ичинде мар-

кетингди пайдалануу жөнүндө, сөз болушу да мүмкүн 

эмес. Мындай ахыбал маркетинге гана эмес, ишкана-

нын эффективдүүлүгүн жогорулатуунун башка мый-

зам ченемдүү ыкмаларына да кызыгууну төмөндөтөт.

 

1-сүрөт. Ж.Баласагын атындагы Кыргыз улуттук университетинин Маркетинг багыты боюнча   

бакалавр бүтүрүүчүлөрүнүн 2010-2020-жылдардагы динамикасы. 

Булагы: Ж.Баласагын атындагы КУУнин студенттик кадрлар бөлүмүнүн 2010-2020 жылдардагы бүтүрүүчүлөрү жөнүн-

дө буйруктарынын негизинде түзүлгөн. 

Маркетингдик изилдөөлөр,  жарнама, коомчулук 

менен байланыш (PR) сыяктуу жана башка марке-

тингдик иш-чаралардын кымбатчылыгы. Маркетинг-

дик иш-чаралардын натыйжалуулугун эсептөө мето-

дологиясы жөнүндө билимдин жоктугу, же жетиш-

сиздиги маркетингдик чыгымдардан баш тартууга же 

аларды минималдаштырууга алып келүүдө.  

Жогоруда белгиленген маселелерди чечүүнүн 

мамлекеттик жана коомдук деңгээлдердеги төмөн-

күдөй негизги багыттарын көрсөтүүгө болот.  

Маркетингди мамлекеттик деңгээлде актуал-

даштыруу жана мамлекеттик жөнгө салуунун на-

тыйжалуулугун жогорулатуу. Бул ишкердүүлүктү 

өнүктүрүүнүн эффективдүү улуттук механизмин 

мамлекеттен башка эч ким жана эч нерсе түзө алышы 

мүмкүн эместиги менен шартталган. Мамлекеттик 

башкаруу системасында сергек атаандаштыкка, иш-

кердиктин эркин жана өз алдынча өнүгүүсүнө шарт 

түзүлүшү керек. Бизнести ачык жүргүзүүнү камсыз-

доочу ишкердиктин укутук ченемдерин иштеп чыгуу, 

коррупцияга, мыйзам бузуучулукка,  көмүскө эконо-

микага бөгөт коюучу инструменттерди ишке кирги-

зүү менен натыйжалуу ишкердүүлүккө дем берүү ке-

рек.   

Маркетинг адистигин даярдап чыгарган жо-

горку жана орто кесиптик окуу жайлардын бизнес 

менен тыгыз байланышта иш алып баруусун күчө-

түү. Орто билимдүү, бакалавр жана магистр  деңгээл-

деринде даярдалып чыгып жаткан маркетологдордун 

сапатына, көндүмдөрүнө, билимине болгон талаптар 

бизнес өкүлдөрү тарабынан так аныкталып, Квалифи-

кациялардын Улуттук Рамкаларына ылайык, марке-

тинг багытындагы Кесиптик стандарт иштелип чы-

гуусу керек. Ошондо гана өлкөдөгү маркетингдин жа-

на анын экономикадагы ролун туура баалаган коом-

дук көз караш пайда болот.    

Маркетингди өнүктүрүүнү ишкерлердин, ишка-

налардын жана коомдун деңгээлинде алып баруу. 

Коомдун рыноктук сабаттуулугун жана маалымдуу-

лугун жогорулатуу зарыл болуп саналат. Жеке ишкер-

лер, ишкананын жетекчилери жана маркетингдик 

адистер заманбап рыноктук билимдерге умтулушу аб-

зел. Маркетингдин натыйжалуулугу санариптик тех-

нологиялардын, маалымат системасынын, логистика-

нын, менеджменттин ж.б.у.с. заманбап билимдердин 

көндүмдөрүн колдонуудан түздөн-түз көз каранды 

экендигинде шек жок. Азыркы учурда коомчулук 

өмүр бою формалдуу эмес билим алып турууга даяр 

болушу керек. Бизнестин тармактык, маркетингдик 

ассоциацияларын түзүү, ишкерлердин улуттук заман-

бап муунун калыптандыруу, рыноктук ой жүгүртүүнү 

такшалдырылышы зарыл болуп эсептелет. 

